
   
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ (QEC) ᑲᒪᒋᔭᒃᓴᖃᖅᑐᑦ ᐊᑐᐃᓐᓇᐅᑎᑦᑎᓗᑎᒃ ᐊᑦᑕᕐᓇᖏᑦᑐᒥᑦ, ᑕᑎᒋᔭᒃᓴᐅᔪᓐᓇᖅᑐᒥ ᐆᒻᒪᖁᑎᒥ 

ᐊᑭᓕᖅᓱᐃᕙᒃᑐᓄᑦ ᓄᓇᕗᒻᒥ. ᓇᖕᒥᓂᕆᔭᐅᔪᖅ ᓄᓇᕗᑦ ᒐᕙᒪᒃᑯᓐᓂ ᐊᒻᒪᓗ ᐊᐅᓚᑕᐅᓪᓗᓂ ᓄᓇᕗᒻᒥ ᐱᖁᔭᖅᑎᒍᑦ 

ᑎᒥᕈᖅᑎᑕᐅᓯᒪᔪᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᐃᓐᓇᐅᑎᑦᑎᓲᖑᔪᑦ ᐆᒻᒪᖁᑎᓂᒃ ᐅᖅᑰᓴᐅᑎᓂᒡᓗ 

ᓄᓇᕗᒻᒥ.  ᐊᔾᔨᒌᖕᓂᖏᑦ ᐊᓯᖏᓐᓄᖅ ᐆᒻᒪᖁᑎᓕᕆᓂᕐᒧᑦ ᑲᓇᑕᒥ, ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᐊᔾᔨᒌᙱᑦᑐᓂᒃ 

ᐊᒃᓱᕈᕐᓇᖅᑐᖅᓯᐅᖃᑦᑕᖅᑐᑦ ᐊᐅᓚᑦᑎᖃᑦᑕᕐᓂᖏᓐᓄᑦ 25-ᓂᒃ ᐃᓛᒃᑰᖅᑐᑦ ᐅᖅᓱᐊᓗᖕᒨᖅᑐᓂᑦ ᐊᐅᓚᐅᑎᖃᕐᕕᒡᔪᐊᕐᓂ ᐊᒻᒪ 

ᖃᐅᒻᒪᖅᑯᑎᖃᖅᑎᑦᑎᔾᔪᑎᓂᒃ ᓄᓇᕗᓕᒫᒥ ᓄᓇᓕᖏᓐᓂᑦ.   

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ-19-008 ᐃᒻᒥᓂᒃ ᐊᐅᓚᑦᑎᔪᖅ ᖃᕆᓴᐅᔭᒃᑯᑦ ᐋᖅᑭᒃᓱᐃᔨ 

 

ᐃᖃᓗᐃᑦ ᓯᓚᑖᓃᑦᑐᖅ, ᓄᓇᕗᒻᒥ ᐅᓂᒃᑳᖅᐸᒡᓗᓂᓗ ᐊᐅᓚᑦᑎᔨᒧᑦ, ᐅᐊᔭᓕᕆᓂᕐᒧᑦ ᐋᖅᑭᒃᓱᐃᔨᓄᑦ ᐊᐅᓚᑦᑎᔨᑦ ᐊᒻᒪ ᐃᒻᒥᓂᒃ 

ᐊᐅᓚᑦᑎᓪᓗᑎᒃ ᖃᕆᓴᐅᔭᒃᑯᑦ ᐋᖅᑭᒃᓱᐃᔨᑦ ᑕᑎᒋᔭᐅᔪᓐᓇᖅᐳᑦ ᓱᓕᔪᕆᔭᐅᓂᕐᒧᑦ, ᐊᐅᓚᓂᖃᑦᑎᐊᕐᓂᕐᒧᑦ ᐊᒻᒪ 

ᐃᖏᕐᕋᑎᑦᑎᔪᓐᓇᕐᓂᕐᒧᑦ ᑕᒪᐃᓐᓂᒃ ᖃᕆᓴᐅᔭᒃᑯᑦ ᐊᐅᓚᑕᐅᔪᓂᒃ ᐊᐅᓚᑦᑎᔾᔪᑎᖏᓐᓂᓪᓗ ᐆᒻᒪᖅᑯᑎᓕᕆᔨᒃᑯᓐᓂ. ᑖᔅᓱᒥᖓ 

ᐃᖅᑲᓇᐃᔮᓕᒃ ᑐᓴᖅᑎᑦᑎᖃᑦᑕᕐᓂᐊᖅᐳᖅ ᐃᒻᒥᓂᒃ ᐊᐅᓚᑦᑎᕙᒃᑐᓂᒃ ᖃᕆᓴᐅᔭᒃᑯᑦ ᐊᒻᒪ ᐊᐅᓚᑦᑎᔾᔪᑎᑦ ᒥᒃᓵᓄᑦ 

ᐊᑦᑕᕐᓇᙱᑦᑎᐊᖁᓪᓗᒋᑦ, ᐊᑐᕈᓐᓇᑦᑎᐊᕐᓗᑎᒃ ᐊᒻᒪ ᐊᐅᓚᓂᖃᑦᑎᐊᕐᓗᑎᒃ ᐊᒻᒪᓗᑦᑕᐅᖅ ᒪᓕᑦᑎᐊᕐᓗᑎᒃ ᑲᓇᑕᒥ ᐊᕕᒃᑐᖅᓯᒪᔪᑦ 

ᒐᕙᒪᑐᖃᒃᑯᓪᓗ ᒪᓕᒋᐊᓕᖏᓐᓂᒃ ᐊᑐᖅᑕᐅᕙᒃᑐᓂᓪᓗ. 

 

ᐱᓕᕆᐊᒃᓴᐃᑦ ᑲᒪᒋᔭᒃᓴᖏᓪᓗ: 

 ᐱᓕᕆᕙᒡᓗᓂ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐅᐊᔭᒨᖅᑐᑦ ᓴᓇᓯᒪᓂᖓᑕ ᑕᐅᑦᑐᒃᓴᖓᓂᑦ ᖃᐅᔨᓴᖅᐸᒡᓗᓂᓗ ᐅᑯᓂᖓᓗ 

ᑖᒃᑯᐊᑐᐊᖑᙱᖦᖢᑎᒡᓗ ᓄᑖᓂᒃ ᐃᓕᐅᖅᑲᐃᕙᒡᓗᓂ, ᐋᖅᑭᒋᐊᖅᐸᒡᓗᒋᑦ ᐊᐅᓚᐅᑎᖃᕐᕕᒃᑯᑦ ᐊᐅᓚᑦᑎᔾᔪᑎᖏᑦ 

(ᐃᑭᑦᑕᐅᑎᖏᑦ, ᐊᓯᖏᓪᓗ), ᐅᐊᔭᒨᖅᑐᑦ ᐊᐅᓚᐅᑎᖏᑦ ᐊᓯᔾᔨᖅᑕᖅᑐᒥᑦ ᓱᒃᑲᒃᑎᒋᐊᕈᑎᖃᖅᖢᑎᒃ (VFDs), ᖃᕆᓴᐅᔭᒃᑯᑦ 

ᐊᐅᓚᑦᑎᔾᔪᑎᑦ (PLCs), ᐃᒐᓯᐅᑎᒨᖅᑐᑦ ᐊᐅᓚᐅᑎᕐᔪᐊᑦ, ᐊᐅᓚᐅᑎᕋᓛᑦ ᐃᓚᒋᐊᕈᑎᑦ, ᐃᖏᕐᕋᑎᑦᓯᔾᔪᑎᑦ, ᓱᑲᓐᓇᖅᑑᑉ 

ᓴᙱᓂᖏᑦ, ᖃᒥᑦᑕᐅᑎᑦ ᐊᒻᒪᓗ ᐊᒃᑐᐊᓂᓖᑦ ᐊᐅᓚᑦᑎᔾᔪᑎᖏᑦ. 

 ᐋᖅᑭᒃᓱᐃᕙᒡᓗᓂ ᓇᓗᓇᖅᑐᓂᒃ ᐅᐊᔭᓕᕆᔾᔪᑎᓂᒃ ᐊᑐᐃᓐᓇᐅᑎᑦᓯᓲᖑᓪᓗᓂᓗ ᐃᑲᔪᖅᑐᐃᔾᔪᑎᓂᒃ ᖃᐅᔨᓴᖅᑕᐅᔪᓄᑦ 

ᐊᒻᒪ ᑐᐊᕕᕐᓇᖅᑐᓄᑦ ᐋᖅᑭᒋᐊᖅᑕᐅᔭᕆᐊᓕᖕᓄᑦ. 

 ᐃᑲᔪᖅᐸᒡᓗᓂ ᐊᑭᑐᔫᑎᑦ ᐱᓕᕆᐊᒃᓴᓂᒃ ᐊᑐᓕᖅᑎᑕᐅᑎᓪᓗᒋᑦ ᐊᑐᐃᓐᓇᐅᑎᑦᓯᓪᓗᓂ ᐱᓕᕆᔾᔪᑎᓕᕆᔪᓐᓇᖅᑐᒥᒃ 

ᐊᒻᒪᓗ ᐱᓕᕆᐊᒃᓴᓂᒃ ᐊᐅᓚᑦᓯᔨᓂᒃ.  

 ᐱᕙᒌᔭᖅᐸᒡᓗᓂ ᓯᕗᓪᓕᖅᐹᖅᓯᐅᑎᒥᒃ ᑭᖑᓪᓕᐹᖅᓯᐅᑎᒥᓪᓗ ᓇᓗᓇᐃᔭᖅᓯᒪᔪᓂᒃ ᓴᓇᓯᒪᓂᖓᑕ ᑕᐅᑦᑐᒃᓴᖓᓂᑦ 

ᖃᕆᓴᐅᔭᒃᑯᑦ ᐊᐅᓚᑦᑎᔾᔪᑎᖓᓄᑦ, SCADA−ᓄᑦ, ᐊᒃᑐᐊᓂᓖᑦ ᑐᓴᐅᒪᖃᑦᑕᐅᑎᔾᔪᑎᑦ ᐊᒻᒪ ᐃᒻᒥᓂᒃ ᐊᐅᓚᑦᑎᕙᒃᑐᑦ 

ᖃᕆᓴᐅᔭᒃᑯᑦ.  

 ᐃᑲᔪᖅᑐᐃᕙᒡᓗᓂ ᐱᓕᕆᕝᕕᖕᒥ ᑕᐅᑦᑐᒃᓴᖏᑦ ᐱᐅᔪᓂᒃ ᑲᔪᓯᑎᓪᓗᒋᑦ ᐊᒻᒪ ᐃᓛᒃᑯᑦ ᕿᒥᕐᕈᑎᑦᑎᕙᒡᓗᓂ 

ᑕᐅᑦᑐᒃᓴᖏᓐᓂᒃ ᐱᐊᓂᒃᑕᐅᓯᒪᔪᓂᑦ ᐋᖅᑭᒃᓱᐃᔨᓄᑦ, ᓴᓇᔭᐅᓂᐊᖅᑐᓄᑦ ᐅᖃᐅᔾᔪᐃᔨᑦ, ᐊᒻᒪᓗ ᖃᕆᓴᐅᔭᓕᕆᔨᑦ.  

 ᐊᑐᐃᓐᓇᐅᑎᑦᑎᓲᖅ ᐱᓕᕆᔾᔪᑎᓄᑦ ᐊᒻᒪᓗ ᐊᐅᓚᔾᔪᑎᓄᑦ ᐃᑲᔫᑎᓂᒃ ᐅᖃᐅᔾᔨᕙᒡᓗᓂᓗ ᐱᓕᕆᕝᕕᖕᒥ 

ᐃᖅᑲᓇᐃᔭᖅᑎᒥᒃ ᐱᔾᔪᑎᒋᓪᓗᒋᑦ ᐅᐊᔭᓕᕆᔾᔪᑎᖏᑦ, ᖃᕆᓴᐅᔭᒃᑯᑦ ᐊᐅᓚᑦᑎᔾᔪᑎᖏᑦ ᐊᐅᓚᑕᐅᔪᑦ ᐃᒻᒥᓂᒃ ᐊᐅᓚᑦᑎᔪᑦ 

ᖃᕆᓴᐅᔭᓕᕆᔾᔪᓄᑦ, ᑐᓴᐅᒪᖃᑦᑕᐅᑎᔾᔪᑎᑦ, ᓴᐳᔾᔨᓂᕐᒧᑦ ᐊᐅᓚᑕᐅᔪᑦ ᐃᓕᓐᓂᐊᕈᑎᒃᓴᑦ, ᐋᖅᑭᒃᓯᒪᓂᕆᔭᖏᑦ ᐊᒻᒪᓗ 

ᐊᓯᖏᑦ ᐊᒃᑐᐊᓂᓖᑦ ᐱᓕᕆᔾᔪᑎᖏᑦ. 

 ᐱᓕᕆᐊᒃᓴᓂᒃ ᖃᐅᔨᓴᖅᑎᐅᓪᓗᓂ ᐊᒻᒪ ᐱᓕᕆᕝᕕᐅᔪᒥ ᐊᖓᔪᖅᑳᖑᕙᒃᖢᓂ, ᖃᐅᔨᓴᖅᐸᒃᖢᓂ, ᐱᓕᕆᕙᒃᖢᓂ 

ᐅᕝᕙᓘᓐᓃᑦ ᑕᑯᓐᓇᖅᑐᒥᒃ ᑎᓕᓯᕙᒃᖢᓂ.  

 ᐱᕙᒌᔭᖅᐸᒃᖢᓂ ᖃᓄᐃᐸᓪᓕᐊᔪᑦ ᐅᓂᒃᑳᖏᓐᓂᒃ ᐊᒻᒪᓗ ᐱᓕᕆᔾᔪᑎᓂᒃ ᕿᒥᕐᕈᕙᒃᖢᓂ. 



   
 
 

ᐅᑯᐊ ᐊᔪᙱᑕᕆᐊᖃᕐᒥᔭᖏᑦ:  

 ᐃᓕᓴᕆᔭᐅᔾᔪᑎᖃᕐᓗᓂ ᖃᕆᓴᐅᔭᒃᑯᑦ ᖃᐅᔨᓴᖅᑐᓕᕆᓂᕐᒥᑦ, ᐅᐊᔭᓕᕆᓂᕐᒥᑦ, ᖃᐅᔨᓴᕈᑎᑦ ᓴᓇᔭᐅᓯᒪᔪᓂᑦ ᐅᕝᕙᓘᓐᓃᑦ 

ᐊᔾᔨᑲᓴᖓᓂᑦ ᐱᓕᕆᕝᕕᖓᓂ ᖃᐅᔨᓴᕐᓂᕐᒥᒃ. 

 ᑎᑎᕋᖅᑕᐅᓯᒪᓗᓂ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓪᓚᕆᖕᓄᑦ ᑎᑎᕋᖅᑕᐅᑲᐅᑎᒋᔪᓐᓇᕐᓗᓂᓗ ᓄᓇᕗᒻᒥ ᑲᑐᔾᔨᖃᑎᒌᑦ 

ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓪᓚᕆᖕᓄᑦ ᓄᓇᒥᓪᓗ ᖃᐅᔨᓴᖅᑎᓄᑦ. 

 ᓯᑕᒪᓂᑦ ᐊᕐᕌᒍᓂ ᐱᓕᕆᓯᒪᔭᖃᕆᐊᓕᒃ ᐃᑯᒪᖅᑯᑎᓕᕆᓂᕐᒥᑦ ᐅᕝᕙᓘᓐᓃᑦ ᓴᓇᕝᕕᖕᓂ ᐱᓕᕆᓯᒪᓂᑰᓗᓂ 

ᖃᕆᓴᐅᔭᓕᕆᔾᔪᑎᓂᑦ, ᑐᓴᐅᒪᔪᓕᕆᔨᓂᑦ, ᐆᒻᒪᖅᑯᑎᓕᕆᔨᒃᑯᓐᓂ ᐊᐅᓚᑦᑎᔨᓂᑦ ᐊᒻᒪᓗ ᓴᐳᔾᔨᓯᒪᓂᕐᒧᑦ. 

 ᐱᓕᕆᖃᑦᑕᖅᓯᒪᓗᓂ ᐊᑐᓕᖅᑎᑕᐅᓂᖏᓐᓂᑦ ᐊᐅᓚᐅᑎᓂᒃ ᐊᔾᔨᒌᙱᑦᑐᓂᑦ ᐊᒻᒪᓗ ᐅᐊᔭᓕᕆᓂᐅᑉ ᐱᖁᑎᖏᓐᓂᑦ. 

 ᐱᓕᕆᓯᒪᓂᑰᓗᓂ ᖃᕆᓴᐅᔭᒃᑰᖅᑐᓂᒃ ᖃᐅᔨᑎᑦᑎᔾᔪᑎᓂᒃ, ᐊᐅᓚᑦᑎᔾᔪᑎᓂᒃ ᐊᒻᒪᓗ ᓱᑲᓇᖅᑑᑉ ᓴᙱᓐᓂᖏᓐᓂᑦ. 

ᐊᑑᑎᖃᕋᔭᖅᑐᑦ: 

 ᐱᓕᕆᐊᒃᓴᓂᒃ ᐊᐅᓚᑦᑎᔨᐅᓂᕐᒧᑦ ᐱᓕᒻᒪᒃᓴᖅᓯᒪᓗᓂ ᐅᕝᕙᓘᓐᓃᑦ ᓇᓗᓇᐃᒃᑯᑕᖃᕐᓗᓂ;  

 ᐱᓕᕆᖃᑦᑕᖅᓯᒪᓗᓂ ᐅᖅᓱᐊᓗᓕᖕᒧᑦ ᐊᐅᓚᐅᑎᕐᔪᐊᓂᑦ ᐅᖓᓯᒃᑐᒦᑦᑐᓂᒃ. 

 ᖃᐅᔨᒪᓗᓂ ᓄᓇᕗᒻᒥ, ᓄᓇᖓᓂ, ᐅᖃᐅᓯᖏᓐᓂ ᐊᒻᒪ ᐱᖅᑯᓯᖏᓐᓂ. 

 ᐃᓄᒃᑐ/ᐃᓄᐃᓐᓇᖅᑐᓐ ᐅᖃᕈᓐᓇᕐᓗᓂ ᐊᒻᒪ/ᐅᕝᕙᓘᓐᓃᑦ ᐅᐃᕖᑎᑐᑦ. 

 

ᐊᑭᓕᖅᓱᐃᑦᑎᐊᖃᑦᑕᖅᐳᒍᑦ $104,500−ᒥᑦ $123,864−ᒧᑦ, ᐅᑭᐅᖅᑕᖅᑐᒥᐅᑕᐅᓂᕐᒧᓪᓗ ᐃᑲᔫᓯᐊᖅᑖᖅᑎᑦᑎᕙᒃᖢᑕ 

$15,016−ᓂᒃ ᐊᕐᕌᒍᒧᑦ, ᐃᖅᑲᓇᐃᔭᕐᓇᐅᙱᑦᑐᒃᑯᑦ ᐃᑲᕐᕋᓕᐅᕈᓐᓇᖅᑎᑕᐅᓪᓗᓂ, ᓈᒻᒪᔪᒥᑦ ᐃᑲᔫᓯᐊᖅᑖᖅᑎᑦᑎᕙᒃᑐᑦ ᐅᑯᓂᖓᓗ 

ᓇᓗᓇᐃᖅᓯᒪᔪᒥᑦ ᐃᑲᔫᓯᐊᒃᓴᓂᒃ ᐃᓐᓇᖅᓯᐅᑎᒃᓴᓄᑦ ᐊᒻᒪᓗ ᐃᖅᑲᓇᐃᔭᖅᑎᐅᑉ ᐃᒡᓗᒃᓴᖓᓄᑦ ᐃᑲᔪᖅᑕᐅᔾᔪᑎᑕᖃᖅᖢᓂ. ᑖᓐᓇ 

ᐃᖅᑲᓇᐃᔮᒃᓴᖅ ᐃᓚᓕᐅᔾᔭᐅᓯᒪᕗᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. 

 

ᓄᓇᕗᒻᒥᐅᑦ ᐃᓄᐃᑦ ᓯᕗᓪᓕᖅᐸᐅᔾᔭᐅᓂᐊᖅᑐᑦ. 

 

ᐃᕐᙲᓐᓈᖅᑕᐅᒃᑯᑦ ᐱᓇᔪᒍᓐᓇᖅᑐᑦ ᐅᕗᖓ careers@qec.nu.ca ᑎᑎᖅᑲᒃᑯᕕᒃᑯᓪᓘᓐᓃᑦ: Human Resources, Qulliq 

Energy Corporation, P.O. Box 420, Baker Lake, NU  X0C 0A0 

 

ᑎᑎᖅᑲᑦᑯᑦ ᐱᓇᓱᐊᕐᓗᑎ, ᒫᑦᓯ 15, 2019 ᑐᖔᓂ. 

 

ᐱᓇᔪᒃᑐᑦ ᑖᔅᓱᒧᖓ ᐃᖅᑲᓇᐃᔮᒃᓴᒧᑦ ᐃᓱᒪᒋᔭᐅᑐᐃᓐᓇᕆᐊᓖᑦ ᓯᕗᓂᒃᓴᒥ ᐃᖅᑲᓇᐃᔭᖅᑎᒃᓴᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ. 

 

ᖁᔭᓕᕗᒍᑦ ᐃᖅᑲᓇᐃᔮᖅᑖᕋᓱᒃᑐᓕᒫᓂᒃ; ᑭᓯᐊᓂ, ᓂᕈᐊᖅᑕᐅᔪᑐᐊᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᐊᖅᑐᓄᑦ ᑐᓴᖅᑎᑕᐅᓂᐊᖅᐳᑦ. 

 

mailto:careers@qec.nu.ca

